
Presentamos o programa de xestión de calidade de leite Gescal, que se 
estrutura con base en catro puntos principais: recollida de datos, análise, 
revisión das principais rutinas e fixación de obxectivos, cuxa posta 
en marcha se establece a través dun sistema de traballo mensual nas 
granxas e cuxa metodoloxía explicamos nas seguintes páxinas.

A xestión como ferramenta para o 
control das mastites e o RCS

Cristian Paniagua Echevarría, Patricia de Celis Martínez 
Gescal Veterinarios SLP

Tradicionalmente o traballo 
en calidade de leite enfocou-
se coma un servizo ocasional, 

descontinuo, máis como apagalumes 
ante unha conxuntura de repunta 
dos problemas de mastites ou do re-
conto de células somáticas que como 
un traballo sistemático, programado 
e coa xestión como base para o con-
trol das explotacións. Desde Gescal 

Veterinarios sempre apostamos por 
ofrecer a asesoría en calidade de 
leite como un programa de visitas 
periódicas, na que a filosofía de tra-
ballo estea máis orientada á análise 
dos datos e á implementación de me-
didas de mellora, cunha perspectiva 
de resultados inmediatos, pero fun-
damentalmente cunha orientación 
cara ao medio e longo prazo.  

 SE A GRANXA PRESENTA 
PROBLEMAS POR MASTITES 
CONTAXIOSAS, ESTABLÉCESE UN 
PROGRAMA DE RECOLLIDA DE 
MOSTRAS EN CADA VISITA DOS 
CUARTEIRÓNS POSITIVOS DE 
VACAS CON NOVAS INFECCIÓNS 
PARA O SEU CULTIVO NO 
LABORATORIO

SELLADOR 
MARCANTE 
DE DIÓXIDO

SELLADOR CON 
NUESTRA EXCLUSIVA 

MOLÉCULA LSA® 

2 Soluciones PREMIUM  para el control celular

Se ben realizamos consultorías pun-
tuais (tanto presenciais como online) 
en España e no estranxeiro con clien-
tes localizados lonxe da nosa base de 
acción, a nosa principal carteira de 
clientes segue un programa de xestión 
de calidade de leite mensual.

Os catro eixes básicos nos que se ba-
sea o noso traballo son:
•Recollida de datos obxectivos, fia-

bles e veraces
•	 Análise deses datos
•	 Revisión das principais rutinas con 

influencia na calidade de leite
•	 Fixación de obxectivos

Para a consecución destes catro 
eixes trazamos unha sistemática de 
traballo que replicamos cada mes en 
todas as granxas ás que asesoramos 
da maneira que explicamos a conti-
nuación. 

PREPARACIÓN DA VISITA
Se a granxa está en control leitei-
ro, programamos a visita unha vez 
que o último control estea dispoñi-
ble. Descargamos o arquivo a unha 

base de datos (Gescal Analytics), que 
nos xera unha serie de informes que 
nos axudan a entender como evolu-
cionou a dinámica de infección na 
granxa desde o mes anterior. Estes 
informes debúllannos os datos des-
de o todo ata o individuo, é dicir, por 
orde de importancia analízannos o 
funcionamento do rabaño no seu 
conxunto, o dos lotes por número de 
lactación, días en leite e secado e o 
individual por orde de n.º de crotal 
de vaca ou por valor descendente 
de RCS. Tamén se revisa a informa-
ción do laboratorio interprofesional 
para ver como se comportou o RCS 
de tanque e recompílanse os infor-
mes laboratoriais se se mandaron 
mostras de mastites para cultivo 
bacteriolóxico ou PCR nese mes. 
Finalmente, elabórase unha táboa 
coas vacas que se queren mirar a 
CMT no muxido, na cal normalmen-
te incluímos os animais que desen 
>200.000 células somáticas no con-
trol, animais crónicos doutras visi-
tas, vacas que tivesen mastites 

clínicas  e  vacas  a secar nos próxi-
mos trinta días (se o gandeiro nos 
pasou a información previamente; se 
non, antes de comezar o muxido, ac-
tualizamos a listaxe).

Modelos de informes de rabaño, 
lotes, individual e secado
As táboas e gráficos que veñen a 
continuación son modelos do estu-
do do rabaño no que se analizan a 
prevalencia de infección, as novas 
infeccións, a cronicidade e as cu-
racións dun mes a outro. Á hora de 
avaliar os datos, gústanos ir primei-
ro a ver como funcionou o rabaño 
no seu conxunto e despois ir filtran-
do os datos por número de lacta-
ción, por días en leite e, finalmente, 
ao individuo. Non é raro atopar a 
situación en que unha granxa está 
en niveis adecuados en canto á pre-
valencia de infección (por exemplo 
>80 % de vacas sas) coas novas in-

  

feccións controladas (<7,5 %), pero 
cando observas os datos por lacta-
ción, ves que as primíparas están 
por baixo dos obxectivos e que a 
media do grupo se compensa por-
que as de dúas ou máis partos están 
perfectas. 

Modelo de informe individual 
O informe individual é de grande utili-
dade para a toma de decisións vaca a 
vaca, xa que nos indica o status sani-
tario actual do animal, pero tamén o 
historial de meses con problemas que 
tivese na lactación actual e na pasada, 
así como a súa produción. Son ele-
mentos claves para decidir que facer 
con cada vaca infectada (venda, seca-
do, tratamento etc.).

VISITA Á GRANXA
A visita á granxa comeza coa revi-
sión do muxido, desde o seu comezo 
ata o final. Como mencionamos an-
teriormente, se a explotación está en 
control leiteiro, xa temos preparada 
unha listaxe de vacas para revisar a 
CMT. Con isto o que tentamos é dis-
criminar no caso das vacas con altos 
recontos celulares se é debido a que 
teñan un ou varios cuarteiróns posi-

tivos (feito que nos axudará á toma 
de decisións posterior sobre ese ani-
mal). Coas vacas que foron tratadas 
para mastites clínicas determinare-
mos as curacións e coas crónicas se 
melloraron ou non respecto ao mes 
anterior (especialmente se están 
nalgún programa de aplicación de 
tratamentos antiinflamatorios para 
a redución da súa RCS). No caso das 
vacas que vaian secarse nos próxi-

mos días, confirmamos o seu esta-
do sanitario comparándoo co dato 
do control para decidir que tipo de 
secado lle aplicamos (moi relevante 
para estarmos seguros, por exem-
plo, nas granxas nas que instaura-
mos o secado selectivo).

Se a explotación non está en con-
trol leiteiro, repasamos todas as 
vacas presentes (que leven máis de 
cinco días paridas) a CMT. Esta sis-
temática, máis alá de ser bastante 
laboriosa, capacítanos para poder 
elaborar estatísticas similares ás ob-
tidas co control leiteiro. É certo que 
co CMT non obtemos un dato numé-
rico de cada vaca, pero si podemos 
determinar (cunha sensibilidade e 
especificidade máis que razoables) 
se cada individuo ten unha infección 
subclínica ou está san. Isto facémo-
lo simplemente identificando como 
animal con RCS >200 aquel que ten 
un ou máis cuarteiróns positivos 

 ESTAMOS CONVENCIDOS 
DE QUE, CANTO MAIOR SEXA 
O SEGUIMENTO DUNHA 
GRANXA, MÁIS FACILMENTE 
SE ENCONTRARÁ A RAÍZ 
DOS PROBLEMAS E MÁIS 
RAPIDAMENTE SE ACABARÁN 
SOLUCIONANDO

a CMT. Despois de moitos anos se-
guindo este método, observamos 
que existe gran concordancia entre 
as prevalencias de infección que sa-
camos e o dato de RCS de tanque da 
explotación, é dicir, atopamos que 
en granxas con medias de <150.000 
células somáticas sáennos <15 % 
de animais positivos a CMT. Com-
parando os datos co mes anterior, é 
igualmente sinxelo sacar a porcen-
taxe de novas infeccións e a porcen-
taxe de cronicidade. Así mesmo, se 
a explotación dispón de programas 
informáticos de xestión, non é difícil 
obter eses mesmos índices por nú-
mero de lactación e DEL. Grazas a 
que revisamos todas as vacas e, por 
tanto, todos os cuarteiróns, obtemos 
a maiores a porcentaxe de cuartei-
róns sans (granxas con bos índices 
están >95 % de cuarteiróns sans) e a 
porcentaxe de cuarteiróns perdidos 
(explotacións con poucos problemas 
están folgadamente por baixo do 1,5 % 
de cuartos perdidos). É un método moi 
barato (o custo do CMT é moi baixo), 
pero que require certo nivel de es-
forzo, aínda que, coa información 
que obtemos, consideramos que me-
rece moito a pena.

Se a granxa presenta problemas 
por mastites contaxiosas, establéce-
se un programa de recollida de mos-
tras en cada visita dos cuarteiróns 
positivos de vacas con novas infec-
cións para o seu cultivo no labora-
torio. Nas granxas con antecedentes 
por etioloxía ambiental envíanse 
mostras ao laboratorio polo menos 
unha vez ao ano e cando hai brotes 
acusados de mastites.

O traballo de paleta adoita ser 
compatible con deixarnos tempo 
durante o muxido para facer outras 
revisións de interese para o control 
da calidade de leite da granxa. 

A máis importante é a revisión 
dinámica da sala de muxido. Re-
visamos todos os pulsadores para 
valorar se as fases de muxido/ma-
saxe e a coxeira están dentro dos 
parámetros desexados. Medimos a 
presión sen carga na unidade final, 
a presión sen carga dinámica en 
tubo curto sen carga, a flutuación 
media, a sobrepresión das tetoeiras 
e comprobamos que a retirada au-
tomática está correcta. Simplemente 
cun Pulsotest pódense facer estas 
medicións, aínda que coa unidade 
de control VaDia temos marxe para 

estudos máis completos. A periodici-
dade desta revisión determinámola 
polo número de muxidos por punto 
ao día. Así, nas granxas con máis 
horas de muxido o recoñecemento 
será mensual e nas que menos car-
ga de traballo exista será, mínimo, 
trimestral.

O estudo da hiperqueratose cons-
titúe un control esencial na sala de 
muxido. Sempre que revisamos a 
punta do teto, facémolo unha vez 
finalizado o muxido, ao 100 % do 
efectivo en granxas con menos de 
100 vacas en muxido, ao 60 % se 
moxen menos de 500 vacas se nas 
de >1.000 ao 30 % sempre realizan-
do unha mostra o máis representa-
tiva da porcentaxe de animais por 
número de lactación e días en leite 
da explotación. Este recoñecemento 
realizámolo unha vez ao ano, pero, 
se houbo algún cambio na retirada 
automática, o tipo de tetoeira, a pre-
sión sen carga ou a pulsación, au-
mentamos a frecuencia de revisión.

A valoración da rutina de muxi-
do adoitamos revisala sempre que 
empezamos a traballar cun cliente 
novo ou no caso de que se contra-
taron muxidores novos. Anotamos o 
n.º de vacas muxidas (ou litros)/pun-
to/muxidor/hora, o tempo medio 
desde que se aplica o predipping ata 
a colocación da unidade de muxido 
(tempo de estimulación), o tempo de 
acción do predipping, a porcentaxe de 
tetos ben aplicado o pre e postdipping, 
a orde da rutina de muxido, se se des-
punta ou non e cando, ou o uso correcto 
do papel/pano para o secado dos tetos. 
Unha vez que a granxa realiza estes 
procesos como queremos, valoramos o 
seu cumprimento en cada visita simple-
mente coa mera observación mentres 
realizamos outros recoñecementos, 
pero non de maneira exhaustiva.

Aínda que parece que todas as 
revisións das que falamos non se 
poidan facer no mesmo muxido, 
con certa práctica e aproveitando os 
tempos mortos entre quendas (é cer-
to que nas salas de muxido rotato-
rias é pouco viable), pódese realizar 
sen moito problema.

Unha vez concluído o muxido, 
realizamos unha inspección das di-
ferentes áreas de produción e esta-
blos da granxa. Cun termómetro ca-
librado tomamos a temperatura das 
camas tanto do patio de lactación 
como do de secas, especialmente as 

que son orgánicas e poidan fermen-
tar, para determinar se o manexo é 
o adecuado (temperaturas de cama 
por riba de 30 °C son de alto risco 
para a aparición de infeccións no ra-
baño). Igualmente valoramos o grao 
de amoreamento nas naves (m2/
vaca ou n.º cubículo/vaca) tanto en 
lactación, secas e reposición, coma 
na hixiene das camas e limpeza dos 
animais.

Revisamos tamén os ensilados, 
rexistrando a temperatura da fronte 
de avance en varios puntos para ver 
se hai zonas quentes ou con altera-
cións macroscópicas.

Neste punto, recompilamos todas 
as nosas anotacións e imos á oficina 
a poñelas en limpo para complemen-
talas coa información que nos poida 
achegar, se se dispón dela, do pro-
grama de xestión da sala de muxido 
e do de reprodución. Se a sala está 

Cadro de mandos das medicións da t.ª da explotación

Cadro de mandos de mastite subclínica por CMT e mastites clínicas

 

 
Cun termómetro calibrado tomamos a temperatura das camas tanto do patio de lactación como do de secas e 
revisamos tamén os ensilados

 

 informatizada, repasamos os ín-
dices da performance de muxido (% 
bimodalidade, TRO, % leite 2’ tempo 
baixo fluxo, fluxo aos 15”/30”/1”/2”, 
n.º vacas muxidas/hora). A maio-
res, pasamos os datos do rexistro 
de mastites clínicas da explotación 
a unha folla de cálculo para filtrar 
ben os datos anotados polos muxi-
dores e sacar os índices de mastites 
clínicas deste mes, que son de vital 
importancia para, xunto cos datos 
de RCS, poder obter a foto completa 
do estado sanitario da explotación.

Exemplo dun rexistro de mamite
Non consideramos como caso clíni-
co aqueles que repiten do mesmo 
cuarteirón nos 21 días seguintes á 
finalización do tratamento anterior. 
Categorizamos como unha mastite 
repetidora aquela que ten a mesma 
vaca na mesma lactación sexa ou 
non no mesmo cuarteirón. Do mes-
mo xeito que coas mastites subclí-
nicas, é básico discriminar a proce-
dencia dos casos clínicos en función 
do n.º lactación/DEL ou sobre o tipo 
de cama dos patios, axente etioló-
xico (só se se dispón de cultivo en 
granxa) ou por cuarteirón.

REUNIÓN CO GANDEIRO
Unha vez recompilados e actualiza-
dos todos os datos dos que dispo-
mos, reunímonos co gandeiro para 
explicarlle como está a situación da 
granxa, comparándoa co mes ante-
rior e cos obxectivos propostos para 
este ano (normalmente fixámolos a 
partir dos resultados do ano ante-
rior) e para realizar unha serie de 
recomendacións, que deberán ser o 
máis claras e concisas posibles:
•	 Listaxe de animais a secar diferen-

ciando se se realizará unha terapia 
para vaca problemática (tratamen-
tos parenterais a maiores da cánu-
la intramamaria de secado e/ou de 
tapón), terapia normal (cánula anti-
biótica e/ou cánula de tapón) ou te-
rapia selectiva (só aplicar cánula de 
tapón e no caso de que o instaura-
mos na granxa en base aos índices 
que manexamos)

•	 Listaxe de vacas a eliminar
•	 Listaxe de vacas a tratar, adiantar 

secado ou secar cuarteirón
•	 Listaxe de vacas para tratamento 

antiinflamatorio
•	 Recomendacións sobre o manexo 

das camas
•	 Observacións sobre os ensilados
•	 Recomendacións sobre vacinacións
•	 Avaliación e cambio se procede dos 

protocolos de tratamento en lacta-
ción e secado

•	 Cultivo de mastites en granxa
•	 Alerta sobre reparacións na sala de 

muxido e mantementos (cambios de 
tetoeiras)

•	 Listaxe de animais a cambiar de 
lote (en explotacións con historial de 
contaxiosos)

•	 Recomendacións de rutina de muxido

CONCLUSIÓN
En Gescal sempre nos esforzamos 
por facer pedagoxía cos nosos 
clientes para que, máis aló de que 
nas explotacións se poidan imple-
mentar unha serie de controis ou 
outros, o éxito da nosa consultoría 
estea en seguir unha sistemática 
de traballo periódica e continua, 
que nos capacite para que a toma 
de decisións e as súas repercu-
sións non estean baseadas en sen-
sacións, senón en datos medibles e 
obxectivos. Por tanto, estamos con-
vencidos de que, canto maior sexa 
o seguimento dunha granxa, máis 
facilmente se atopará a raíz dos 
problemas e máis rapidamente se 
acabarán solucionando. Non sem-
pre podemos traballar como que-
remos, pero o noso deber é sempre 
tentar ter o maior impacto posible 
nas granxas e, para iso, non temos 
dúbida de que enfocar a calidade 
do leite cara á xestión é o mellor 
camiño posible. 

 ENFOCAR A CALIDADE DO 
LEITE CARA A XESTIÓN É O 
MELLOR CAMIÑO POSIBLE

